
Wali si’i semo sarita i Nuh. I 
Nuh etu, ia togo ananya paka 
langkai, sanga nu ananya etu i 
Sem, i Yapet pasi i Ham. Wali ri 
tempo etu, yako kasamparianya tau 
to tuwu ri lino, ojo i Nuh semo 
                    to lengkonya singkonong 
                                      pei i Pue 
                                      Allah, 
                                   pasi tare 
                                   lengkonya to 
                                                     masipato 
                                                     rapakasala. 



Pasi ia tuwu masingkatao pei i 
Pue Allah. Wali i Pue Allah 
mangalo’a to lino, Ia mangkita 
monso-monso pu’u maja’a 
kojomo apa samparia to lino 
mangangika lengko ngkatuwu 
                          to maja’a.



Wali see naka i Pue Allah manganto’oka i 
Nuh, to’oNya, “Aku damampakaja’aka yau 
samparia to lino, apa sambawo lino ojo
  palaong to maja’a semo to naika ntau. 
         See naka Aku damampakaja’aka 
           yau sira sindara-ndara pei lino si’i.” 



Pei korom taa darapakaja’aka yau. Aku 
damampalaes korom. “Wali Aku 
manganto’oka korom, inta oko kaju gopir
    pei ika bangka bae. Ika bangka etu
        matampe-tampe ri rayanya pei ika 
            seja malagi songinya.” 



Panewa bangka bae etu danupalasika 
soga yako ri rayanya pasi ri sambalinya. 



Wali ewa si’i kabaenya 
bangka etu: karadenya 
satu togo mpuyu togo 
meter, katawaanya 
dua mpuyu 
dua meter, 

pasi 
kalanganinya 
sampuyu pei togo 
meter. Pasi komi 
damangika 
seja ata ri 
bangka etu. 



Panewa tempo 
rapiatak bangka etu, 
ika jendela tiku 
bangka etu 
sansiku 

kalanganinya 
ri oyo nu ata 
pasi rindi. Ika seja 
juyanya etu togo 
ntampe pei ika seja 
wombonya ri woto usu 
nu bangka etu.



“Pasi poromung seja songonya anu to matao rakoni pei 
kalisoka ri raya nu bangka etu. Wali pangkoni to 
nuporomung ngkorom etu, etu semo to danukoni 
ngkomi pasi danupokonika 
samparia binatang pasi 
tonsi to ri raya nu bangka.” 
Etu semo gombo i 
mPue Allah resi 
i Nuh.



“Pasi keni seja sangaya samboko yako samparia ngaya 
ntonsi, pasi sangaya samboko yako samparia ngaya nu 
binatang pasi sangaya samboko yako samparia 
           ngayanya anu to . . .”



“. . . tuwu to mandonggo pasi to manjoyo ri wawo 
ntana. Keni to tina pasi to pongka ri raya bangka see 
              taa damate yau tempo samal.”



Pasi keni seja sangaya samboko yako 
songonya ngaya nu binatang see tiroowa 
re’e toronya danapobija muni ri lino. 



Pei samparia ngaya ntonsi pasi binatang-binatang 
to masipato rapampueka resi Aku, ane to etu 
pitu mboko sangaya to danukeni ri raya 
bangka. Pei ane binatang-binatang to taa 
masipato rapampueka, gana ane ojo 
samboko sangaya. 



Roo see, ia masua ri bangka 
                                               bae etu sangkani-ngkani 

     pei indo 
nu ananya pasi 
ngananya pasi 
manianya. 
Pasi ma’i seja 
binatang-binatang 
pasi samparia 
ngayanya anu to tuwu to 
mandonggo pasi to manjoyo 
ri wawo ntana, pasi samparia 
tonsi nempo to masipato rapampueka 
resi i Pue Allah, pasiwa to taa. 



Sira ma’i 
                                                sakangguyu-sakangguyu 

samboko 
pei samboko 
pei masua ri 
raya bangka etu 
mangampago i 
Nuh, sewaju ewa 
panto’o i mPue Allah 
resi i Nuh. 



Wali i Nuh sira 
wayu pasi samparia 
anu to tuwu etu re’emo 
ri raya nu bangka bae etu 
see taa kono samal. Wali i 
Nuh ia ono atumo to’unya 
tempo pangansamal lino.



Ri wuya dua ri eo 
kasampuyu pitu, tempo etu 
semo samparia mata nu ue 
ri raya ntasi maputumo see 
naka bae kojo ue mowo to 
masuwu, pasi tiloka rao to 
mangompo ue see tudu 
samparia ue to ri wawo nu 
rao etu. 



Wali tudumo uja ntombo opo mpuyu 
mbengi pei opo mpuyu eo kasaenya. 
Etu semo to mawali ri tempo i Nuh 
ono atumo to’unya.



Ue etu tiduga-dugang kabaenya 
see naka bangka bae etu jamo 
kabangka-bangka ri wawonya. 



Wali bae kojomo katidugangi nu ue etu 
mangalodomaka yau lino pasi mangalodomaka 
yau samparia tongku to re’e ri ara nu yangi. 
Samparia anu to manosa to re’e ri wawo ntana 
paka rapakaja’aka yau tempo etu.



Wali samal ue etu satu pei lima mpuyu 
mbengi kasaenya tare pandoonya 
mangalodomaka yau lino, pei i Pue 
Allah taa mangkalingan i Nuh sira 
wayu pasi samparia binatang to 
                sindara-ndara pei sira 
                  ri raya bangka 
                        bae etu. 



Wali Ia mangika ngoyu to 
mangantawuis yau ue mowo etu, 
see naka ue etu mula tiloo muni. 



Wali yako etu, ojo 
kagananya opo mpuyu 
mbengi, panewa i Nuh 
mangaloka jendela to 
inikanya ri bangka bae etu. 
Wali yako etu i Nuh ia 
mangalapa wo’u tonsi tagou 
danapangkita bara bae 
munimo katiloonya ue etu. 



Panewa ojo karatanya wuya kadua ri eo kadua 
mpuyu pitu, juku sambawo lino mara munimo. 



Wali yako etu i Pue Allah manganto’oka i Nuh, 
“Pasuwu muni yako ri raya bangka bae etu 
sangkani-ngkani pei indo nu anamu pasi 
                anamu pasi maniamu.”



Wali ojo pasuwu 
nsira yako ri raya 
bangka etu, i Nuh 
mangawangu 
palampa watu to 
darapake mampue 
mampakabae i Pue Yawe. 
Roo see ia mangoko bara 
sawei mba’a yako 
samparia 

ngayanya binatang 
pasi tonsi to masipato 
rapampueka resi i 
Pue Yawe. 



Wali 
binatang-binatang 
pasi tonsi-tonsi to 
inokonya etu ia 
mansambale yau 
panewa ia mantunu ri 
wawo mpalampa 
to inikanya etu. 



“Pasi Aku 
mangika tondong to 
damampatiendoka 
komi mangkonong 
parajanjingKu etu. 
Tondong etu, etu semo 
pinuraingKu to Aku 

                                mamposaka ri limu.” 



“Wali tempo 
komi mangkita 
pinurai etu, komi 
damangendo wo’u 
parajanjingKu resi komi 
pasi resi songonya anu

to tuwu 
sindara-ndara pei 
komi si’i-si’i, pasi 
resi samparia 
wiyaamu rataka ri 
singkasaenya.”



“Wali tempo Aku 
mangaba’aka limu 
lino si’i pei pinurai 
miyala ri limu etu, 
batuanginya Aku taa 
mangkalingan parajanjingKu 
resi komi pasi resi 

                              songonya anu to 
                             manosa 
                          mpangaya-ngaya.” 



“Apa tempo Aku 
damangkita pinurai 
ri limu etu, Aku 
damampobuuka muni 
parajanji to singkasaenya 
etu to Aku mangika resi 
samparia anu to tuwu ri lino. 

                             Wali see naka tamo 
                             re’e samal ue to 
                             damampakaja’aka 
                             yau samparia 
                             anu to manosa.” 



“Wali pinurai si’i 
semo tondong 
mparajanjingKu 
anu Kuparajanjika 
samparia anu to 
manosa ri lino.” 

Etu semo gombo i 
mPue Allah tempo 
Ia mangika 
parajanji resi i Nuh 
sira sana.



Wali roo see i Pue Allah 
mampakasanang katuwu i Nuh 
pasi ananya, Ia manganto’o, 
“Kasimesemo danakaboros muni 
tau see wiyaa ngkomi damaroo 
ri sambawo lino. Wali ana 
      i Nuh to masuwu 
              yako ri 

raya nu bangka 
bae etu sanganya i 
Sem, i Yapet, pasi i Ham. 



I Ham etu, ia mawali 
pa’a i ngKana’an. Wali tau togo 
etu, sira semo ngana i Nuh. 
Pasi samparia tau ri sambawo 
lino si’i, kasamparianya paka 
wiyaa ntau togo etu.



Apa bae kojo pamporayang i mPue 
Allah resi to lino, see naka Ia mangawai 
Aku, AnaNya to samba’aja, see i sema 

tau to mangaya Aku, tau etu taa 
darapakaja’aka yau, pei 
damangarata katuwu to 

                   singkasaenya. 



Roma 3:23 Apa samparia tau paka madosa pasi taa kojo 
masipato mangarata tilanya yako kayawa i mPue Allah.

Roma 6:23 Apa ntanapa ntau mangika dosa, etu semo 
kapate. Pei sora to yako resi i Pue Allah, etu semo katuwu 
to singkasaenya. Wali kita maya mangarata sora etu apa 

saba kita samba’a pei i Kerisitu Yesu, Pue ngkita.

Ibrani 9:27 Wali songka i mPue Allah, etu semo to lino ojo 
sangkani mate yau panewa roo see nabotus i mPue.

Epesus 2:8,9 Wali yako kanoto i mPue Allah semo naka 
pei komi seja rapalaes apa saba komi mangaya i Kerisitu. 

Wali si’a yako palaong ngkomi naka pei komi rapalaes. 
Sora i mPue Allah semo naka pei komi rapalaes. 

Wali si’a yako palaong ngkita naka pei kita rapalaes, see 
naka tare tau to maya tabaro.



Roma 10:9,10 Apa ane kita mampatimonso, manganto’o, “I 
Yesu Ia semo Pue,” pasi ane raya ngkita mangaya kojo i 

Pue Allah room mangawangu muni i Yesu yako ri 
kapateNya, ane ewa see kita darapalaes. 

Apa raya ngkita mangaya i Pue Yesu, see naka kita nato’o 
i mPue Allah tare dosanta. Pasi nganga ngkita 

mampatimonso pangayanta etu, see naka kita rapalaes.

Yohanes 3:16,17 Apa bae kojo pamporayang i mPue Allah 
resi to lino, see naka Ia mangawai Aku, AnaNya to 

samba’aja, see i sema tau to mangaya Aku, tau etu taa 
darapakaja’aka yau, pei damangarata katuwu to 

singkasaenya. 
Apa kamonsonya i Pue Allah mampokau Aku, AnaNya, 
ma’i ri lino si’i, si’a ma’i damangahuku to lino, pei yako 
palaong to Aku mangika see naka to lino darapalaes.



1 Yohanes 5:11-13 Wali si'i semo kareba etu: I Pue Allah 
roomo mangawaika kita katuwu to singkasaenya, pasi 

AnaNya semo pu'u ngkatuwu etu. 
Wali i sema-sema tau to re'e Ana i mPue Allah resi ia, tau 

etu re'e seja katuwu to etu. Pei tau to tare Ana i mPue Allah 
resi ia, tau etu tare katuwunya to etu. Wali to tao-tao kita 

mangaya anu to etu mangkonong Ana i mPue Allah, apa i 
Pue Allah semo matamanasa mpalaong to etu, pasi Ia 

masipato rasarumaka. 
Wali aku kunsani komi roomo mangaya kuasa nu Ana i 

mPue Allah. Pei aku tiroowa mangantulisika komi sura si’i 
see damanasa ngkomi saba yako pangayang komi Ia, 

re’emo katuwu to singkasaenya resi komi. Pasi aku 
mangantulisika komi sura si’i see tare pandoonya komi 

mangaya Ia.

